
ladjah maloe sig toekang djaitē anē soebǎ keoetjap doeeg
medjejaitan moeah njikoet sebarang penganggo. 


Ditoe meladjah motong badjoe djas, potongan pēgon, po-
tongan Melajoē, tjlanǎ, seloear moeah anē lēn-lēnan. Jan
soebǎ anteng meladjah, mekelo-kelo pedas dadi toekang djait
doeēg. Sesoebannē doeēg, lantas dadi toekang djait, wiadin
ngaē sekeǎ njait, dēwēke dadi basnē; anē lēn-lēnan apangǎ
dadi djoeroe sikoet ngelaoet motong, djoeroe njait, djoeroe 
ngaē oemah kantjing, mangdēnē dadi ēnggal peragat gegaēnē.
Mesinē masih patoet lioe. Jēn pegaēnē melah, pedas lioe
anakē moepahang ngaē badjoe, tjelanǎ, seloear moeah sekan-
tjan totonan. 


Toekang djaitē anē kasoeb di-Soerǎbajǎ meadang ,, I Ngari-
djo". Di-Semarang moeah di-Betawi masih adǎ anē boekǎ kēto.
I Ngaridjo dadi soegih oelih dadi toekang djait dogēn 




10. I DĒWǍ GĒDE PAGEH.




Ketjerita ring poerwǎkalǎ, wēnten ratoe kelintang moerkǎ
ring kaoelǎ-kaoelan Idǎ samian. Doning asapoenikǎ pemar-
gan Idǎ Sang Peraboe, kēnginan kaoelanē samian tan soebak-
ti Idǎ Sang Peraboe. Risedek rainǎ Anggarǎ kasih Sang
Natǎ njedek ketangkilin antoek perǎjogianē samian, mekadi:
Pepatih, perǎ Poenggawǎ, Mantjǎ negarǎ, Demang, Toemeng-
goeng, Ranggǎ, Kenoeroehan, Wadoadji, Patjǎtandǎ, Angeloe-
rah, Angabēi, Perǎbekel, wong asikep miwah perǎ kaoelan
Idǎ sanē lian-lianan, sami pepek soepenoeh ring penangkilan,
linggihē kadi ring toelis. Sanē kebaosang tan lian boeat
patjang memetjikang pidabdab djagatē toer ngemanggehang
pesoearan penegaranē. 


Kotjap kalǎ poenika wēnten anak adiri, mepesēngan I Dēwǎ
Gedē Pageh, djag raoeh tan perarapan kepenangkilan, maktǎ
keris meloegas, djagi keanggēn njēdajang Idǎ Sang Peraboe.

Perǎjogianē sami oening ring perǎindik I DēwǎGedē Pageh
Anēkǎ-Warnǎ II. 

